
Саватăп эпĕ сана.

Муркашăмăр, савнă ял

Ырлатăп эпĕ сана.



Илемлĕ пирĕн Мукаш 

Хăйĕн ĕçĕ-хĕлĕпе,

Ирĕн-каçăн ĕçлекен

Маттур ял çыннисемпе.



Ешерет-и симĕс уй,

Хумханать-и сарă тул,

Вăй илет-и çĕрулми —

Пур çĕрте Муркаш çынни.



Çăкăр пĕçерет-и вăл,

Кăларать-и çĕрулми

Муркаш çĕрĕн çимĕçĕ

Паллă ĕнтĕ тĕнчипех.



Ытларах саватăп эп 

Хамăн тăван ялăма

Хам çуралнă вырăна —

Ытарайми кассене. 



Етĕрнепе марисем —

Пирĕн кӳршĕ районсем.

Туслă эпир авалтан 

Вĕсен ыр çыннисемпе.



Симĕс курăк ешерсен,

Çурхи ĕçсем вĕçленсен

Шăпăрçă вăя чĕнсен

Каятпăр Палтран Пасарне.



Çапла пулнă ĕмĕртен

Çиçтĕпе вăрманĕнче

Марипе чăваш çынни

Савăннă ялан пĕрле.



Утмăл пиллĕк Муркаша

Ан кивел эс нихăçан.

Ӳс, çĕклен ялан, Муркаш, 

Пуянлан та мăнаçлан.

  